
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 11 de abril de 2016, da Direccion Xeral de Educacion,
Formacién Profesional e Innovaciéon Educativa, pola que se convoca o Premio
Proxecta de Innovaciéon Educativa 2016 para os centros docentes admitidos no
Plan Proxecta durante o curso escolar 2015/16.

O Plan Proxecta, como actividade de innovacién educativa que chega a unha parte
importante dos centros docentes de Galicia, ten entre os seus obxectivos a posta en valor
daquelas experiencias que promovan unha mellora na calidade do proceso educativo a
través de metodoloxias que ponan o foco na aprendizaxe competencial. Asi mesmo, a pro-
pia resolucién do Plan Proxecta recofiece a utilidade de valorar os traballos desenvolvidos
polos centros para que sirvan de modelo a outros.

A Lei organica 2/2006, do 3 de maio, de educacion, no seu artigo 90 dispén que as co-
munidades autbnomas poderan recofiecer e premiar o labor didactico ou de investigacion
de profesores e centros, facilitando a difusion entre os distintos centros escolares dos
traballos ou experiencias que mereceron ese recofiecemento pola sua calidade e esforzo.

A Orde ECD/65/2015, do 21 de xaneiro, pola que se describen as relacions entre as
competencias, os contidos e os criterios de avaliacion da educacién primaria, da educacion
secundaria obrigatoria e do bacharelato, dispon, no artigo 6, as estratexias metodoléxicas
para traballar as competencias na aula, ofrecendo orientacions para facilitar o desenvolve-
mento desas estratexias no anexo Il. Entre estas orientacions, destaca a metodoloxia por
proxectos como unha das mais importantes.

A Resolucion do 17 de xuio de 2015, da Direccion Xeral de Educacion, Formacion Pro-
fesional e Innovacion Educativa, pola que se regula o Plan Proxecta e se establecen as ba-
ses para a participacion dos centros docentes sostidos con fondos publicos dependentes
desta conselleria durante o curso escolar 2015/16, dispon os centros docentes admitidos
que levaran a cabo os proxectos durante ese curso.

De acordo co anteriormente exposto, este director xeral
DISPON:
Artigo 1.  Obxecto e ambito de aplicacion

Esta resolucion ten por obxecto establecer as bases de participacion e convocar o Pre-
mio Proxecta de Innovacién Educativa 2016 para os centros docentes publicos admitidos

na convocatoria da Resolucion do 17 de xufio de 2015, da Direccién Xeral de Educacion,
Formacioén Profesional e Innovacion Educativa, pola que se regula o Plan Proxecta e se es-
tablecen as bases para a participacion dos centros docentes sostidos con fondos publicos
dependentes desta conselleria durante o curso escolar 2015/16.

Artigo 2. Categorias de participacion
Establécense duas categorias de participacion, en funcion do tipo de centro:

1. Categoria A: escolas de educacion infantil, colexios rurais agrupados, centros de edu-
cacion especial, colexios de educacion infantil e primaria, colexios de educacion primaria.

2. Categoria B: centros publicos integrados, institutos de educacién secundaria, centros
publicos de educaciéon e promocion de adultos e conservatorios de musica.

Artigo 3. Numero de premios e dotacion econémica

Concederanse, para cada categoria, catro premios: un primeiro, un segundo e dous
terceiros, polos importes que figuran na taboa seguinte:

Categorias Premio Importe
1° premio 6.000 €
2° premio 4.000 €

A 3° premio 2.000 €
3° premio 2.000 €
1° premio 6.000 €
2° premio 4.000 €

® 3° premio 2.000 €
3° premio 2.000 €
TOTAL 28.000 €

A comision de seleccion podera conceder accésits a aqueles centros que presenten
unha boa practica educativa digna de mencion.

Os premios regulados nesta convocatoria seran atendidos con cargo a aplicacion orza-
mentaria 10.50.423A.640.1 da Conselleria de Cultura, Educacion e Ordenaciéon Universita-
ria, dos orzamentos de 2016, por un importe total de 28.000 €.

Os premios poderan ser declarados desertos no caso en que non se atope a calidade
suficiente para outorgalos. Con caracter excepcional, e por acordo motivado, a comision
de seleccion podera determinar a redistribucién da contia de premios declarados desertos
entre o resto de centros premiados.

Este premio é compatible coa concesion de calquera outro de que sexa beneficiario o
centro.

Artigo 4. Prazo para a presentacion das solicitudes

O prazo de presentacion de solicitudes comeza o dia seguinte ao da publicacién desta
resolucién no Diario Oficial de Galicia e remata o dia 11 de maio de 2016.

Artigo 5. Presentacion da solicitude e documentacion

Cada centro docente podera presentar unha soa solicitude de participacion nestes
premios.

Para participar nesta convocatoria sera necesaria a presentacion da seguinte docu-
mentacion:

1. Solicitude dirixida ao director xeral de Educacion, Formacion Profesional e Innovacion
Educativa asinada pola persoa responsable da direccién do centro, segundo o modelo do
anexo | desta convocatoria.

2. Certificacién na cal figuren os datos dos docentes que se presentan ao premio. Entre
estes docentes designarase unha persoa coordinadora, que se responsabilizara da elabo-
racién da memoria (descrita no punto 4).

Esta certificacion estara asinada pola persoa responsable da direccion do centro, que
acreditara que os docentes que figuran no documento prestan ou prestaron os seus servi-
Z0s no centro e que participaron activamente no desenvolvemento das accions descritas
na memoria.

3. Certificacion de que o centro conta con autorizacion para o uso das imaxes dos me-

nores participantes no traballo, se as houber. Este documento tamén o asinara a persoa
responsable da direccion do centro.

4. Memoria descritiva da participacion do centro no Plan Proxecta en calquera das suas
convocatorias, segundo as seguintes indicaciéns:

a) Debe axustarse a descriciéon concreta e contextualizada do traballo realizado, facen-
do fincapé na integracion do traballo por competencias (aprendizaxe competencial) e na
metodoloxia do traballo por proxectos.

b) Debera estar redactada en lingua galega, ocupara un maximo aproximado de 40 paxi-
nas (16.000 palabras) numeradas e impresas a unha cara. Poderanse incluir fotografias,
graficos e ligazons. Presentarase en calquera formato dixital editable.

c) Comprendera as seguintes seccions:

* Portada (incluindo titulo, modalidade de participacion e datos basicos do centro).

« indice (con paxinacion).

* Distincién (descricion do valor que fai o centro meritorio da concesion deste premio).

* Traxectoria e participacion (traxectoria de participacion no Plan Proxecta, coa indica-
cion dos programas desenvolvidos, numero de profesorado -coordinadores e participan-
tes- e alumnado -alumnos e alumnas- nos cursos en que se participase (2012/13, 2013/14,
2014/15 e 2015/16).

* Descricion dos proxectos que se consideren mais salientables:
— Enumeracién dos proxectos.
— Descricion de cada proxecto:

= Contexto. Aqui expresarase a necesidade ou dificultade que motivou a posta en prac-
tica do proxecto e o seu vinculo co contexto socioeducativo do alumnado.

= Profesorado implicado. Identificacion dos departamentos e descricion das funciéns
realizadas polo profesorado.

= Aprendizaxe activa. Descricidn das estratexias empregadas para favorecer a participa-
cion activa do alumnado. Se é o caso, incluiranse as medidas adoptadas co alumnado con
necesidade especifica de apoio educativo.

= Transcendencia. Implicacién do resto da comunidade educativa: familias, concello,
ONG, asociacions, etc.

= Produto final. Descricion e visibilizacion dos elementos elaborados no proceso de
aprendizaxe.

= Avaliacion. Valoracién do logro acadado polo alumnado, polo profesorado e mais polo
resto da comunidade educativa no desenvolvemento do proxecto. Indicaranse tamén as
perspectivas de mellora do proxecto de cara ao futuro.

= Impacto. Visibilidade do proxecto, presenza publica a través dos medios de comunica-
cioén, nas redes sociais e publicacions, exposicions, etc.

* Valoracion da practica docente. Farase fincapé nas repercusions organizativas, peda-
goxicas e programaticas da metodoloxia do traballo por proxectos.

* Linas de mellora. Indicaranse os aspectos que o centro considera que se deben refor-
zar para darlles continuidade a estas metodoloxias. Ofrecerase unha reflexion sobre as cir-
cunstancias que favorecen ou dificultan o desenvolvemento destas estratexias de traballo;
identificaranse os indicadores que se consideren mais adecuados para valorar os logros
obtidos no centro a través desta metodoloxia.

d) Se é o caso, poderase presentar documentacion fisica para achegar produtos que
non sexan susceptibles de visibilizarse nunha plataforma dixital.

As solicitudes deberanse presentar preferiblemente por via electrénica a través do formulario
normalizado ED313H dispofiible na sede electrénica da Xunta de Galicia, https://sede.xunta.es,
de acordo co establecido no artigo 27 da Lei 11/2007, do 22 de xuio, de acceso electrénico dos
cidadans aos servizos publicos, e 24 do Decreto 198/2010, do 2 de decembro, polo que se regula
o desenvolvemento da Administracion electronica na Xunta de Galicia e nas entidades dela de-
pendentes. Para a presentacion das solicitudes poderase empregar calquera dos mecanismos
de identificacion e sinatura admitidos pola sede electronica da Xunta de Galicia, incluido o siste-
ma de usuario e clave Chave365 (https://sede.xunta.es/chave365).

Opcionalmente, tamén se poderan presentar as solicitudes en soporte papel en calque-

ra dos lugares e rexistros establecidos no artigo 38.4 da Lei 30/1992, do 26 de novembro,
de réxime xuridico das administraciéns publicas e do procedemento administrativo comun,

utilizando o formulario normalizado ED313H disporible na sede electronica da Xunta de
Galicia.

A documentacion complementaria presentarase electronicamente utilizando calquera
procedemento de copia dixitalizada do documento orixinal. Neste caso, as copias dixitali-
zadas presentadas garantiran a fidelidade co orixinal baixo a responsabilidade da persoa
solicitante ou representante. A Administracion podera requirir a exhibicion do documento
orixinal para o cotexo da copia electrénica presentada segundo o disposto nos artigos 35.2
da Lei 11/2007, do 22 de xufio, de acceso electronico dos cidadans aos servizos publicos,
e 22.3 do Decreto 198/2010, do 2 de decembro, polo que se regula o desenvolvemento da
Administracion electronica na Xunta de Galicia e nas entidades dela dependentes.

A documentacion complementaria tamén se podera presentar en formato papel en cal-
quera dos lugares e rexistros establecidos no artigo 38.4 da Lei 30/1992, do 26 de novem-
bro, de réxime xuridico das administracions publicas e do procedemento administrativo
comun.

As copias dos documentos gozaran da mesma validez e eficacia que os seus orixinais
sempre que exista constancia de que sexan auténticas.

Sempre que se realice a presentacién de documentos separadamente da solicitude, a
persoa interesada ou representante debera mencionar o codigo e o 6rgano responsable do
procedemento, o numero de expediente e o numero ou codigo Unico de rexistro.

No caso de que algun dos documentos que se vai presentar de forma electrénica a
persoa solicitante ou representante supere os limites establecidos pola sede electronica,
permitirase a presentacion deste de forma presencial dentro dos prazos previstos. Para
iso, e xunto co documento que se presenta, a persoa interesada debera mencionar o co-
digo e o 6rgano responsable do procedemento, 0 nhumero de expediente e o numero ou
cédigo unico de rexistro. Na sede electrénica da Xunta de Galicia publicarase a relacion de
formatos, protocolos e tamano maximo admitido na documentaciéon complementaria para
cada procedemento.

Na sede electronica encontranse publicados os formatos admitidos para a presentacion
de documentacion. Se o solicitante desexa presentar calquera documentacion en forma-
tos non admitidos, podera realizalo de forma presencial a través de calquera dos rexistros
habilitados. A persoa interesada debera mencionar o cédigo e o érgano responsable do

procedemento, o numero de expediente e o numero de expediente e 0 numero ou cédigo
unico de rexistro.

A sede electrénica da Xunta de Galicia ten a disposicion das persoas interesadas unha
serie de modelos normalizados dos tramites mais comunmente utilizados na tramitacion
administrativa, que poderan ser presentados en calquera dos lugares e rexistros estableci-
dos no artigo 38.4 da Lei 30/1992, do 26 de novembro, de réxime xuridico das administra-
ciéns publicas e do procedemento administrativo comun.

Artigo 6. Comision de seleccion
A comision de seleccién estara formada por:

Presidencia: subdirector xeral de Ordenacion e Innovacion Educativa e Formaciéon do
Profesorado ou persoa en quen delegue.

Vogais:
Xefe/a do Servizo de Ordenacion, Innovacion e Orientacion Educativa.
Xefe/a do Servizo de Formacién do Profesorado.

Duas persoas asesoras de Innovacion Educativa; unha delas actuara como secretario/a.

Esta comisién podera contar co asesoramento das persoas responsables dos progra-
mas educativos con presenza nos proxectos descritos polos centros docentes participan-
tes nestes premios.

Artigo 7.  Criterios de valoracion

A valoracion realizarase unicamente a través da memoria presentada a esta convocato-
ria e, de ser o caso, da documentacion fisica. Valoraranse todos aqueles aspectos que des-
criban acciéns concretas, metodoloxias aplicadas e logros acadados coa participacion nos
distintos programas do Plan Proxecta. Non se valoraran aspectos retoricos, descricions
baleiras e teorias pedagodxicas sen visibilizacién da sua aplicacion na aula co alumnado.

Os criterios de valoracion para a concesion dos premios seran:
1. Calidade da memoria presentada: presentacion, calidade linguistica e técnica (10 %).

2. Visibilizacién do proceso de aprendizaxe no desenvolvemento dos proxectos (15 %).

3. Nivel de implicacién da comunidade educativa: profesorado, alumnado e outros co-
lectivos (15 %).

4. Nivel de logro acadado no desenvolvemento dos proxectos (15 %).

5. Integracién da metodoloxia por proxectos na organizacién do centro (25 %).
6. Calidade técnica e pedagoxica dos produtos finais (20 %).

Artigo 8. Resolucién

1. A comisién de seleccion, unha vez avaliadas as solicitudes presentadas, emitira unha
resolucion provisional dos premios concedidos. Esta resolucién provisional poderase con-
sultar no portal educativo da Conselleria de Cultura, Educacion e Ordenaciéon Universitaria,
no seguinte enderezo electrénico: http://www.edu.xunta.es. Ademais, comunicaraselles a
través do correo electronico aos centros presentados.

2. A partir do dia seguinte ao da publicacién da resolucion provisional dos premios,
abrirase un prazo de cinco dias naturais para que se poidan presentar as alegacions ou
reclamacions que se consideren oportunas. Unha vez revisadas esas alegaciéns ou recla-
macions, a comision elevara a proposta definitiva de resolucion dos premios concedidos
ao director xeral de Educaciéon, Formacion Profesional e Innovacion Educativa, para a sua
aprobacioén. Esta resolucion definitiva poderase consultar no portal educativo da Conse-
lleria de Cultura, Educacion e Ordenacion Universitara, no seguinte enderezo electronico:
http://www.edu.xunta.es. Ademais, comunicaraselles a través do correo electronico aos
centros presentados.

3. O prazo para resolver as solicitudes correspondentes as accidéns desta resolucion
sera de tres meses, e comezara a contar desde o dia seguinte ao da data de remate do
prazo de presentacion de solicitudes. Transcorrido este prazo sen que se dite resolucion
expresa, os/as interesados/as poderan entender desestimadas as suas solicitudes por si-
lencio administrativo.

4. Contra esta resolucion, que esgota a via administrativa, as persoas afectadas pode-
ran interpofier recurso potestativo, ante o director xeral de Educacién, Formacién Profe-
sional e Innovacién Educativa, no prazo dun mes contado a partir do dia seguinte ao da
publicacion da resolucion definitiva no portal educativo da Conselleria de Cultura, Educa-
cion e Ordenacion Universitaria: http://edu.xunta.es, segundo o disposto nos artigos 116 e

117 da Lei 30/1992, do 26 de novembro, de réxime xuridico das administracions publicas
e do procedemento administrativo comun, ou ben directamente o recurso contencioso-
administrativo, ante a Sala do Contencioso-Administrativo do Tribunal Superior de Xustiza
de Galicia, no prazo de dous meses, de conformidade co artigo 46 da Lei 29/1998, do 13
de xullo, reguladora da xurisdicion contencioso-administrativa.

Artigo 9.  Certificacion do profesorado

O profesorado implicado dos centros premiados nesta convocatoria recibira unha cer-
tificacion de premio de innovacion educativa cunha equivalencia de 30 horas de forma-
cién permanente do profesorado para o docente coordinador e 20 para o profesorado
participante.

Artigo 10. Pagamento dos premios

O pagamento do importe correspondente aos premios farase conforme o seguinte pro-
cedemento:

1. As contias asignadas por estes premios seran transferidas aos centros nun unico
pagamento, no periodo correspondente ao exercicio econémico 2016.

2. O importe concedido a cada centro premiado deberase destinar a sufragar gastos que
estean debidamente xustificados e imputables a participacion do centro no Plan Proxecta.
Os gastos poderanse corresponder co pagamento de relatorios de persoas expertas, alleas
ao centro educativo, que asesoren no desenvolvemento do proxecto, gastos de axuda de
custo deses relatores, gastos de material funxible, gastos de adquisicidn de libros, etc. En
ningun caso se utilizaran para a adquisicion de materiais inventariables.

3. Os gastos tefien que se realizar na sua totalidade antes do 31 de decembro de 2016.
A xustificacion consistird nunha certificacion emitida na sua totalidade antes da mencio-
nada data, emitida pola direccién do centro, na cal conste a relacion de gastos, copias
compulsadas das facturas e acreditacion do seu pagamento. Dirixiranse a Direccion Xeral
de Educacion, Formacion Profesional e Innovacion Educativa, Subdireccion Xeral de Or-
denacion e Innovacion Educativa e Formacién do Profesorado; Edificio Administrativo San
Caetano, s/n, Bq. Il, 2° andar, 15781 Santiago de Compostela, ata o 31 de xaneiro de 2017.

4. A non entrega da xustificacion do gasto no dito prazo podera ser causa de revogacién
das cantidades asignadas, e o centro debera proceder ao reintegro da cantidade percibida,
sen prexuizo das responsabilidades que se lle poidan exixir.

Artigo 11.  Difusién dos proxectos

A presentacion a esta convocatoria implicara, no caso dos traballos premiados, a co-
laboracion nas acciéns de difusién que se organicen, asi como a cesion a favor da Con-
selleria de Cultura, Educacion e Ordenacion Universitaria dos dereitos de edicion. Estes
materiais difundiranse baixo a licenza «Creative Commons», que combine as propiedades
«recofiecemento» e «compartir igual».

No caso de que os/as autores/as decidan publicar os traballos premiados por outras
vias, deberan solicitar o permiso correspondente a Direccion Xeral de Educacion, Forma-
cion Profesional e Innovacion Educativa. De ser a resposta positiva, na publicacion debera
constar expresamente o premio concedido.

Os/as autores/as quedaran comprometidos a realizar as modificaciéns precisas nos do-
cumentos finais e/ou subministrar os ficheiros de codigo fonte necesarios para que poidan
ser publicados total ou parcialmente no formato mais adecuado.

Artigo 12. Datos de caracter persoal

De conformidade coa Lei organica 15/1999, do 13 de decembro, de proteccion de datos
de caracter persoal, os datos persoais recollidos na tramitacién desta disposicion, cuxo
tratamento e publicacion autoricen as persoas interesadas mediante a presentacion das
solicitudes, seran incluidos nun ficheiro denominado Avaliacion do sistema educativo cuxo
obxecto é xestionar este procedemento, asi como para informar as persoas interesadas
sobre o seu desenvolvemento. O érgano responsable deste ficheiro é a Secretaria Xeral
Técnica da Conselleria de Cultura, Educacion e Ordenacion Universitaria. Os dereitos de
acceso, rectificacion, cancelacion e oposicidn poderanse exercer, ante a Secretaria Xeral
Técnica da Conselleria, mediante o envio dunha comunicacion ao seguinte enderezo: Se-
cretaria Xeral Técnica da Conselleria de Cultura, Educacion e Ordenacion Universitaria;
Edificio Administrativo San Caetano, s/n, Bq. Il, 2° andar, 15781 Santiago de Compostela,
ou a través dun correo electronico a sxoifp@xunta.es.

Santiago de Compostela, 11 de abril de 2016

Manuel Corredoira Lopez
Director xeral de Educacion, Formacion Profesional e Innovacion Educativa

M) ¢4l CONSELLERIA DE CULTURA, EDUCACION
E ORDENACION UNIVERSITARIA

PROCEDEMENTO CODIGO DO PROCEDEMENTO DOCUMENTO

PREMIO PROXECTA DE INNOVACION EDUCATIVA ED313H SOLICITUDE

DATOS DA ENTIDADE SOLICITANTE

CENTRO EDUCATIVO CODIGO DO CENTRO NIF

: i o s 7o
] [
CcpP PROVINCIA CONCELLO ‘ ‘ LOCALIDADE ‘
e — commasrons : |

E NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

ENDEREZO PARA OS EFECTOS DE NOTIFICACION (non é necesario se coincide co anterior)

TIPO DE ViA NOME DA ViA NUMERO BLOQUE ANDAR  PORTA

I [ i
CcpP PROVINCIA CONCELLO ‘ ‘ LOCALIDADE ‘
T — e : |

DOCUMENTACION QUE SE PRESENTA
[ Certificacién na cal figuren os datos dos docentes que se presentan ao premio.

[]Certificacion de que o centro conta con autorizacion para o uso das imaxes dos menores participantes no traballo.
[ JMemoria descritiva.

[]Documentacion fisica para achegar produtos que non sexan susceptibles de visibilizarse nunha plataforma dixital.

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informase de
que os datos persoais que facilite neste formulario quedaran rexistrados nun ficheiro de titularidade da Xunta de Galicia co obxecto de
xestionar o presente procedemento. A persoa interesada podera exercer os dereitos de acceso, rectificacion, cancelacion e oposicion ante a
Secretaria Xeral Técnica da Conselleria de Cultura, Educacion e Ordenacion Universitaria, como responsable do ficheiro, solicitandoo mediante
o envio dun correo electrénico a sxoifp@xunta.es.

LEXISLACION APLICABLE

Resolucion do 11 de abril de 2016, da Direccion Xeral de Educacion, Formacion Profesional e Innovacion Educativa, pola que se convoca o
Premio Proxecta de Innovacion Educativa 2016 para os centros docentes admitidos no Plan Proxecta durante o curso escolar 2015/16.

SINATURA DA PERSOA REPRESENTANTE

Lugar e data

oL Jee] | e | |

thCIE

: s o iz N L N Este formulario tamén pode presentarse electronicamente
Direccion Xeral de Educacion, Formacion Profesional e Innovacién Educativa @ SEDE ELECTRONICA 5% formuiario tamén pode presemore https:/ /sede.xunta.es

